
 
Concello de Meaño

RESOLUCIÓN DA ALCALDÍA

ASUNTO: INICIACIÓN DO EXPEDIENTE DE ADQUISICIÓN DE TERREOS PARA  
APARCAMENTO EN AS COVAS (MEAÑO).

ANTECEDENTES:

1º.- A Alcaldía, con data 19-02-2018, xustifica a necesidade da adquisición de terreo 
para aparcadoiro no lugar de As Covas-Meaño para dar servizo ao campo de fútbol e punto 
limpo e acorda que polo arquitecto municipal se proceda a emitir informe sobre a valoración do 
devandito terreo e a viabilidade para a finalidade pretendida.   

2º.- Con data 20-02-2018, o arquitecto municipal emite informe técnico pericial no que  
sinala a idoneidade do mesmo para levar a cabo a finalidade pretendida e considera como valor 
válido 6,00 €/m².

3º.-   Con data 13 de marzo de 2018, a secretaria-interventora emite sendos informes 
sobre a porcentaxe que supón a contratación en relación cos recursos ordinarios do orzamento 
vixente  aos  efectos  de  determinar  o  órgano  de  contratación  e  informe  sobre  a  lexislación 
aplicables e o procedemento a seguir. 

FUNDAMENTOS LEGAIS:

Primeira.- Segundo establece o artigo 9.1 do R.D. 1372/1986, do 13 de xuño, polo que 
se  aproba  o  Regulamento  de  Bens  das  Entidades  Locais,  os  entes  locais  teñen  capacidade 
xurídica plena para adquirir e posuír bens de tódalas clases.

As  Corporacións  Locais,  de  acordo  co  artigo  271  da  Lei  5/1997,  de  22  de  xullo,  de 
Administración Local de Galicia, poden adquirir bens e dereitos:

            — Por atribución da Lei.

            — A título oneroso por exercicio ou non da facultade de expropiación.

            — Por herdanza, legado ou doazón.

            — Por prescrición.

            — Por ocupación.

            — Por calquera outro modo lexítimo conforme ao Ordenamento Xurídico.

Segunda.- Conforme ao establecido no artigo 11 do Real Decreto 1372/1986, de 13 de 
xuño, polo que se aproba o Regulamento de Bens das Entidades Locais, a adquisición de bens  
inmobles a título oneroso esixirá informe previo pericial.

Pola súa parte o artigo 116.3 da Lei 33/2003, de 3 de novembro, de Patrimonio das 
Administracións Públicas, establece que ao expediente de adquisición deberán incorporarse os 
seguintes documentos:

a) Unha memoria na que se xustificará a necesidade ou conveniencia da adquisición, o 
fin  ou  fins  a  que  pretende  destinarse  o  inmoble  e  o  procedemento  de  adxudicación  que,  
conforme ao establecido no apartado 4 deste artigo e de forma xustificada, se propoña seguir.

b) O informe da do órgano ao que corresponda o asesoramento xurídico. 

c) Tasación do ben ou dereito, debidamente aprobado, que incorporará o correspondente 
estudo de mercado.

Segundo determina o punto 4 deste artigo, a adquisición terá  lugar mediante concurso 
público,  salvo  que  se  acorde  a  adquisición  directa  polas  peculiaridades  da  necesidade  a  

satisfacer,  as  condicións  de  mercado inmobiliario,  a  urxencia  da  adquisición  ou  a  especial  
idoneidade do ben.

Terceira.-  De conformidade coa Disposición adicional segunda, punto 9 da Lei 9/2017, 
do 8 de novembro de Contratos do Sector Público corresponde aos Alcaldes e aos Presidentes 
das Entidades locais a adxudicación de concesións sobre os bens das mesmas e a adquisición de 
bens  inmobles  e  dereitos  suxeitos  á  lexislación  patrimonial  cando  o  presuiposto  base  de 
licitación non supere o 10 por cento dos recursos ordinarios do orzamento nin o importe de tres  
millóns de euros.

            Examinada a documentación que acompaña ao expediente; esta Alcaldía  en uso das 
atribución  que  lle  confire  Disposición  adicional  segunda,  punto  9  da  Lei  9/2017,  do  8  de 
novembro de Contratos do Sector Público e as Bases de Execución do Orzamento Municipal  
2018, RESOLVE:

             1º/  Inicia-lo  procedemento para  a  adquisición  do  terreo  denominado DETRÁS DA 
TOXA, Ref. Catastral 36027A066002900000MU con 1.100  m², situada en As Covas, parroquia 
de Meaño e segundo escritura  de apartación formalizada ante  o Notario de Cambados José 
Ángel  Dopico  Álvarez  nº  1772  Truvisquido  (Meaño),  mediante  adxudicación  directa,  para 
destinalo a aparcamento; ao que se  incorporará  o Prego de Condicións que han de rexer a 
adquisición.

             2º/ Que se incorpore ao expediente nota simple do Rexistro da Propiedade de Cambados 
sobre o terreo que se pretende adquirir para comprobar se existen cargas ou gravámenes sobre a  
propiedade. 

 3º/ Determinar como valoración máxima deste procedemento o importe de 6.600,00 €, a 
razón de 6 €/m².

4º.-  Que pola secretaria-interventora se faga a retención de crédito que acredite que  
existe crédito suficiente e axeitado para financiar o gasto que comporta a adquisición, e que 
emita informe de  fiscalización. 

            5º.- Que se eleve todo o expediente á Xunta de Goberno Local para a súa aprobación, se 
procede.

            

Manda  e  asina  a  Sra.  Alcaldesa  Lourdes  Ucha  Varela,  en  Meaño,  ante  mín  a 
secretaría-interventora Mª Teresa Escudero Barral.

